
AKTA KERAJAAN TEMPATAN 1976
(Akta 171)

UNDANG-UNDANG KECIL PASAR
(Masus Daeran Gua Musang) 2012

Papa menjalankan kuasa yang diberikan oleh seksyen 73 Akta Kerajaan Tempatan
1976 [Akta 171). Majlis Daerah Pasir Puteh membuat dan menurut seksyen 103
Akta tersebut, Pihak Berkuasa Negeri mengesahkan undang-undang kecil berikut:

Nama dan pemakaian

1. (1) Undang-undang kecil ini bolehlah dinamakan Undang-Undang Kecil
Pasar (Majlis Daerah Gua Musang) 2012.

(2) Undang-Undang Kecil ini terpakai bagi seluruh kawasan Majlis Daerah
Gua Musang.

Tafsiran

2. Dalam undang-undang kecil ini, melainkan jika konteksnya menghendaki
makna yang lain-

“Majlis” ertinya Majlis Daerah Gua Musang:

“Yang Dipertua™ ertinya Yang Dipertua Majlis Daerah Gua Musang yang
dilantik di bawah seksyen 10(1) Akta Kerajaan 1976 dan termasuklah Timbalan
Yang Dipertua:

“Setiausaha™ ertinya Setiausaha Majlis Daerah Gua Musang;:

“pasar” ertinya sesuatu tempat awam yang biasanya digunakan untuk menjual
haiwan atau daging, ikan, buah-buahan, sayur-sayuran atau barang-barang makanan
manusia yang lain yang mudah musnah atau menjual apa-apa pakaian atau
barang-barang dagangan lain dan termasukalah semua premis yang digunakan
dengan apa-apa cara bersama-sama, berkenaan atau bersangkutan dengannya;

“pasar awam” ertinya pasar yang dimiliki, dipajak atau disenggara oleh Majlis:

“pasar persendirian” ertinya pasar selain daripada pasar awam dan termasuklah
pasar mini, pasar raya dan pasar hiper. Dengan syarat dalam hal pasar raya atau
pasar hiper dan pasar mini, tafsiran hendaklah juga dibuat mengikut keluasan
premis yang digunakan iaitu bagi pasar raya atau pasar hiper merujuk kepada
premis yang mempunyai keluasan 300 meter persegi atau lebih yang digunakan
untuk maksud sedemikian dan bagi pasar mini ialah merujuk kepada premis yang
keluasannya kurang daripada 300 meter persegi yang digunakan untuk maksud
sedemikian;

“ruangan” ertinya mana-mana kawasan yang ditetapkan dalam lingkungan
sesuatu pasar dan digunakan untuk menjual apa-apa barang atau benda yang
diluluskan oleh Majlis:

“gerai” ertinya gerai-gerai di dalam atau di sekitar pasar persendirian atau
pasar awam dan termasuklah ruangan dan petak:

“pemegang gerai” ertinya seseorang yang dilesenkan oleh Majlis untuk
menjual di sekitar pasar awam atau dalam pasar persendirian, atau seseorang
individu yang dibenarkan oleh pemegang lesen pasar persendirian untuk menjual
di sekitar pasar persendirian dan untuk kedua-dua keadaan ini termasuklah orang
yang bertanggungjawab ke atas gerai-gerai berkenaan:

“aurat” ertinya bagi wanita adalah seluruh tubuh badan wanita kecuali muka
dan kedua-dua tangan dan bagi lelaki adalah di bahagian badan antara pusat
hingga lutut;

*pakaian menutup aurat™ ertinya pakaian wanita Islam yang menutupi seluruh
tubuh badan kecuali muka dan kedua-dua tangan dan pakaian berkenaan hendaklah
tidak ketat atau sempit atau nipis sehingga menampakkan bentuk tubuh badan
dan pakaian bagi lelaki Islam adalah wajib menutup bahagian badan antara pusat
hingga lutut:

“kenderaan™ ertinya apa-apa kenderaan yang digerakkan dengan jentera atau

selainnya termasuklah gadi, kereta sorong, kereta tolak, basikal, beca, motosikal,
skuter, kereta, van, lori dan bas:

Pasar persendirian hendaklah dilesenkan

3. Tiada seseorang boleh menubuhkan, melakukan atau menjalankan pasar
persendirian di mana-mana tempat, pegangan atau bangunan tanpa lesen yang
dikeluarkan oleh Majlis di bawah undang-undang kecil ini.

Permohonan untuk mendapatkan lesen

4. (1) Sesuatu permohonan itu diluluskan untuk mendapatkan suatu lesen di
bawah undang-undang kecil ini hendaklah dibuat kepada majlis mengikut apa-
apa bentuk dan cara yang ditentukan oleh Majlis.

(2) Apabila permohonan itu diluluskan, Majlis hendaklah mengeluarkan lesen
tertakluk kepada—

(a) apa-apa syarat dan sekatan yang dinyatakan di dalamnya;
(b) bayaran fi yang ditetapkan dalam Jadual Pertama dan Jadual Kedua; dan

(¢) bayaran suatu deposit apa-apa jumlah wang ditentukan oleh Majlis.

(3) Lesen itu hendaklah mengandungi butir-butir yang berikut-

(a) nama, alamat terkini dan nombor kad pengenalan pemegang lesen:
(b) gambar terbaru pemegang lesen berukuran pasport:

(¢) tempat perniagaan;

(d) tempoh sahnya lesen;

(€) jenis lesen:

(/) jenis makanan, minuman atau barang yang akan dijual;

(g) nama, alamat, nombor kad pengenalan dan gambar terbaru pembantu
yang diambil kerja oleh pemegang lesen, jika ada;

(h) waktwu perniagaan; dan

(i) terma, syarat dan sekatan yang difikirkan perlu oleh Majlis untuk
dikenakan.

Kehendak-kehendak dalam bangunan bagi pasar persendirian atau awam

5. (1) Dinding hendaklah disiapkan dengan sempurna dengan permukaan yang
licin yang membolehkannya dicuci dengan senang dan cepat tanpa projeksi atau
ceruk atau sudut yang berkemungkinan memungut habuk.

(2) Lantai-lantai hendaklah diperbuat daripada bahan-bahan kalis air yang
kukuh yang dicuramkan dengan licin dan rata supaya cecair boleh dengan senang
memasuki parit-parit.

(3) Parit-parit hendaklah dibina daripada batu-bata bergariskan dengan simen
yang bermutu yang di bawahnya separa bulat atau separuh paip tembikar gilap
yang mana hendaklah bergaris pusat tidak kurang daripada lima belas sentimeter
dan hendaklah cukup bilangannya serta cerunnya supaya dapat mengalirkan keluar
semua air atau lain-lain cecair. Parit sedemikian melainkan di mana ia melintasi
jarak 1.5 meter hendaklah ditutup hanya dengan papan mudah alih atau bahan
lain dan tidak boleh ditutup dengan lengkapan atau perabot berat. Tiada parit atau
paip yang membawa air hujan atau air mandi atau najis atau bahan cecair busuk
selain daripada paip bawah tanah yang dibina dengan teratur boleh diletakkan
melalui perkarangan.

(4) Lantai di tingkat atas hendaklah sempurna dibina dengan menggunakan

simen konkrit atau papan lantai bertanggam lidah dan lurah bertutup atau selainnya
ditanggam supaya kedap air.

Kehendak-kehendak bagi pasar

6. (1) Dinding dalam pasar persendirian atau pasar awam hendaklah dibina
setinggi 180 sentimeter dari lantai dan hendaklah permukaannya ditutup dengan
jubin putih gilap, atau bahan Kalis air lain sebagaimana yang diluluskan oleh
Yang Dipertua.

(2) Semua meja. kaunter, bangku panjang atau petak peraga dalam
pasar awam atau pasar persendirian hendaklah dilitupi dengan batu marmar,
jubin putih gilap, keluli berkilat, aluminium, kaca atau mana-mana bahan lain
yang diluluskan oleh Majlis dan hendaklah dibasuh dengan sabun atau air
sekurang-kurangnya sekali sehari.

(3) Penyangkut untuk menyangkut mana-mana daging atau ikan yang
dipamerkan untuk dijual hendaklah diletakkan sekurang-kurangnya 1 meter
daripada beranda atau laluan kaki lima dan hendaklah dengan perkakas yang
tahan karat dan hendaklah ditukar apabila diarahkan oleh Yang Dipertua.

(4) Buah-buahan dan sayur-sayuran tidak boleh dipamerkan untuk dijual
di atas meja atau bangku yang sama dengan daging atau ikan.

(5) Peti sejuk, penyejuk beku atau pendingin dari sesuatu bentuk yang
diluluskan hendaklah dipasang jika dikehendaki berbuat demikian oleh Maijlis.

(6) Bekalan air yang bersih dan segar hendaklah didapati daripada bekalan air
awam atau sumber lain sebagaimana yang diluluskan oleh Majlis dan hendaklah
setiap masa terdapat di premis.

Kehendak kebersihan

7. Pemegang lesen persendirian atau pemegang lesen pasar awam hendaklah
mengikut kehendak-kehendak berikut—

(a) hendaklah menyebabkan kesemua sampah-sarap dipungut dan ditempatkan
di dalam bekas-bekas yang tertutup yang disediakan untuk kegunaan
tersebut. dan hendaklah menyebabkan kesemua bekas-bekas tersebut
dikosongkan dan dicuci seberapa kerap yang diperlukan untuk menjaga
premis pada setiap masa cuci dan bersih, tetapi di dalam apa jua hal
tidak kurang sekali sehari:

(b) pada bila-bila masa diarahkan oleh Yang Dipertua hendaklah dialihkan
daripada premis yang dilesenkan semua barang-barang mudah alih, dan
dinding, lantai, siling dan bumbung hendaklah disapu dan semua sampah-
sarap dibuang dan semua premis hendaklah dibersih bersungguh-sungguh,
dicat atau semua pembikinan yang perlu hendaklah dibuat ke atas premis;

(c)

(d)

(e)

()

(h)

0
1)

9]

semua makanan bertujuan untuk dijual hendaklah berada dalam keadaan
yang bersih dan dijaga dengan rapi daripada lalat, kutu, serangga, debu,
kotoran atau bahan atau benda lain yang merbahaya:

semua alat-alat yang digunakan di atas hendaklah disimpan dalam keadaan
yang bersih dan bebas daripada apa jua linapan merbahaya atau kekotoran:

tiada alat-alat tidur atau pakaian boleh digantung atau disimpan di mana-
mana bahagian pasar persendinan;

menyimpan semua makanan sama ada dimasak atau tidak dimasak, di
dalam keadaan bersih dan sihat supaya ia tidak dihinggapi mana-mana
lalat, kutu, serangga, kotoran, debu atau lain-lain bahan atau benda yang
berbahaya:

membungkus semua makanan untuk pelanggan dengan kertas, atau lain-
lain bahan yang bersih dan tidak dikotori atau dijangkiti dengan apa-apa
cara;

meyimpan semua alat-alat dan barang-barang yang digunakan berkaitan
dengan pemiagaannya dengan bersih dan bebas daripada apa-apa kotoran
atau jangkitan:

menjaga diri dan pakaiannya di dalam keadaan yang bersih:

mengecat gerainya seberapa kerap sebagaimana yang diarahkan untuk
berbuat demikian oleh Yang Dipertua; dan

mematuhi apa-apa syarat lain yang difikirkan perlu oleh Yang Dipertua.

Terma-terma dan syarat-syarat bagi mengeluarkan lesen-lesen pasar
persendirian

81
(a)

(b)

(c)

(d)

(2)

Mengenai sesuatu pasar persendinan, Yang Dipertua, boleh menentukan—

bilangan maksimum gerai. ruangan atau tempat boleh didirikan atau
disediakan untuknya di kawasan pasar persendirian:

kedudukan di dalam lingkungan pasar persendirian di mana gerai-gerai
berkenaan atau ruangan boleh didirikan atau disediakan untuknya:
jenis-jenis makanan yang dimasak atau tidak dimasak, minuman atau
benda yang dijual atau akan dijual di tiap-tiap kawasan atau bahagian
pasar persendirian; dan

apa-apa kehendak lain sebagaimana yang difikirkan perlu oleh Yang
Dipertua.

Maijlis boleh mengeluarkan lesen bagi pasar persendirian atas apa-apa

terma dan syarat sebagaimana yang difikirkannya patut.

Gerai di pasar awam hendaklah berlesen

9. (1) Tiada seseorang pun boleh menjual atau mempamerkan atau menyimpan
untuk jualan binatang atau daging. ikan, ayam, itik, buah-buahan atau sayur-
sayuran atau lain-lain makanan keperluan manusia yang tidak tahan lama, atau
mana-mana pakaian, barang dagangan atau lain-lain barangan di mana-mana
pasar awam melainkan di gerai atau ruangan yang berkenaan yang dikeluarkan
lesen oleh Majlis.

(2) Yang Dipertua hendaklah menyimpan daftar yang mengandungi butir-butir
yang berkaitan di atas kesemua pemegang-pemegang gerai vang telah diberikan
lesen untuk gerai atau ruangan di dalam pasar awam.

Lesen hendaklah dipamerkan

10. Pemegang lesen—

(a) pasar persendirian hendaklah pada setiap masa mempamerkan lesen
beliau di bahagian yang mudah dilihat di pasar persendirian;

(b) gerai di dalam pasar awam hendaklah pada setiap masa mempamerkan
lesen beliau di bahagian yang mudah dilihat di gerainya; dan

(¢) ruangan di dalam pasar awam hendaklah menyimpan lesen pada dirinya
atau suatu tempat yang membolehkan beliau menunjukkan apabila
diminta.

Menutup aurat

11. Pemegang lesen hendaklah semasa menjalankan aktiviti pasarnya, jika dia
lelaki atau wanita Islam memastikan dirinya dan semua pekerjanya lelaki atau
wanita yang beragama Islam memakai pakaian menutup aurat dan jika pemegang
lesen lelaki atau wanita dan pekerjanya lelaki atau wanita bukan beragama Islam,
hendaklah memakai pakaian sopan.

Pemegang gerai hendaklah sentiasa hadir

12. (1) Pemegang gerai di mana-mana pasar awam hendaklah pada setiap masa
hadir dan menjalankan atau mengawasi penjualan di gerainya atau ruangan atau
melainkan tidak berupaya untuk berbuat demikian dengan alasan munasabah.

(2) Pemegang gerai di mana-mana pasar awam bolehlah dengan kebenaran
bertulis Yang Dipertua, mengambil pembantu yang diberi kuasa yang nama dan
gambarnya hendaklah dilekatkan pada kad lesen di bawah nama dan gambar
pemegang lesen. Pemegang gerai hendaklah bertanggungjawab ke atas tindakan
pembantunya dan hendaklah berada sendiri di gerai itu dari pukul 8.00 pagi
hingga 12.00 tengah hari.






